
Ermənistanın heç bir əsası 
olmayan ərazi iddiaları işğalçılıq 
siyasətinin təzahürüdür

“Equinor” Azərbaycanı dünya səviyyəli 
neft və qaz mənbəyi kimi görür 

N orveçin “Equinor” şirkətinin kəşfiyyat və hasilat üzrə icraçı vitse-
prezidenti El Kuk Trend-ə özəl müsahibəsində bildirib ki, biz  
Azərbaycanı dünya səviyyəli neft və qaz mənbəyi kimi görürük.  

El Kuk deyib: “Mən gələcəyə 
diqqət yönəltmək məqsədilə bu həftə 
Azərbaycandayam. Biz 30 il ərzində 
Azərbaycanda iki nəhəng yatağın – “Azəri-
Çıraq-Günəşli” və “Şahdəniz”in işlənməsi 
ilə məşğul olmuşuq. Biz Azərbaycanın 
gələcəyinə baxarkən, onu dünya səviyyəli 
neft və qaz mənbəyi kimi görürük. Biz 
tərəfdaşımız olan Azərbaycan Dövlət Neft 
Şirkəti (SOCAR) vasitəsilə Azərbaycan 
dövləti ilə birlikdə dəyər yaratmaq üçün 
bu ehtiyatların işlənməsində rol oynamaq 
istəyirik”.

E.Kuk qeyd edib ki, gələcəkdə işlənən 
yataqlar həcminə görə keçmiş yataqlardan 

daha kiçik ola bilər: “Biz bu kiçik yataqların 
işlənməsində birlikdə daha çevik, ağıllı 
və sürətlə işləməliyik. Böyük yataqlarda 
istehsal azalanda belə, kiçik yataqların 
işlənməsindən, bu ölkəyə gəlir və zənginlik 
gətirəcəyindən əmin olmalıyıq”.

İcraçı vitse-prezident əlavə edib 
ki, “Equinor” kəşfiyyat üçün dünya 
səviyyəli ölkə qismində Azərbaycana 
inanır: “Equinor” dünyanın ən böyük 
tədqiqatçılarından biridir və biz bununla 
qürur duyuruq. Bu il biz bütün dünyada 
30-dan çox kəşfiyyat quyusu qazacağıq. 
Biz həm də onunla fəxr edirik ki, bir neçə il 
əvvəl “Qarabağ” yatağında Azərbaycanda 
20 il ərzində ilk neft yatağı kəşf etdik. 
İndi isə deyirik: “Biz bu kəşfi etdik, bu 
sistemlərin necə işlədiyini müəyyən etdik. 
Bu bilikləri gələcək tədqiqatlarda necə 
istifadə edə bilərik? SOCAR və “Equinor”un 
birgə sahib olduğu ərazilərdə daha çox 
bu cür yataq necə tapa bilərik?”. Bunlar 
real hədəfdir. Biz kəşfiyyat və yataqların 
işlənməsində necə irəliləyəcəyimizi görmək 
üçün birgə işləyirik”.

(ardı 8-ci səhifədə)

“Pfizer” beş yaşdan kiçik uşaqlara peyvəndin 
vurulması üçün ABŞ-a sorğu göndərib

ABŞ-ın “Pfizer” şirkəti və onun 
alman tərəfdaşı “BioNTech” altı aydan 
beş yaşa qədər uşaqlarda hazırla-
dıqları koronavirusa qarşı peyvəndin 
istifadəsi üçün ölkə hakimiyyətindən 
icazə istəyib.

“Pfizer” şirkətinin saytında bildirilir ki, 
ABŞ Qida və Dərmanların Keyfiyyətinə 
Nəzarət İdarəsinə (FDA) beş yaşından kiçik 
uşaqlarda peyvəndin ilk iki dozasının təcili 
istifadəsinə dair sorğu göndərilib. 

“Pfizer” şirkətinin rəhbəri Albert Burla 
qeyd edib: “COVID-19-a yoluxan beş 
yaşdan kiçik uşaqların xəstəxanaya 
yerləşdirilmələrinin sayı artdıqca, FDA ilə 
ortaq məqsədimiz infeksiyanın gələcək 
variantları ilə mübarizəyə hazırlaşmaq 
və valideynlərə uşaqlarını bu virusdan 

qorumaq üçün imkan yaratmaqdır”.
Albert Burla deyib: “İnfeksiyaya qarşı 

“yüksək səviyyəli qorunma” əldə etmək üçün 
uşaqlara peyvəndin üç dozası lazımdır”.

“Xalq qəzeti”(bax səhifə 7)

Birinci vitse-prezident Mehriban Əliyeva 2 fevral – 
Azərbaycan Gəncləri Günü ilə bağlı paylaşım edib
Azərbaycan 

Respublikasının 
Birinci vitse-

prezidenti Mehriban 
Əliyeva rəsmi instaqram 
səhifəsində 2 fevral – 
Azərbaycan Gəncləri 
Günü ilə bağlı paylaşım 
edib.

Paylaşımda deyilir: 
“Ölkəmizin gələcək 
tərəqqisi yolunda 
gənclərimizə uğurlar 
arzulayıram!”

AZƏRTAC

Prezident İlham Əliyev Azərbaycan Gəncləri Gününün  
25 illiyinə həsr olunmuş Gənclər Forumunda iştirak edib

Müstəqil Azərbaycanın gənclər 
siyasətinin əsası ulu öndər 
Heydər Əliyev tərəfindən qoyulub. 
Həmin illər sosial-iqtisadi çağı-
rışlar, müharibə şəraiti, müxtəlif 
istiqamətlərdən daxil olan ideoloji 
dəyərlərin gəncləri təsir altına salma 
cəhdləri ilə müşayiət olunurdu. 
Ümummilli Lider aydın strategiya 
ilə müstəqilliyimizin ilk illərində 
gənclərin enerji və imkanlarını 
milli maraqlarımızın müdafiəsinə 
səfərbər etdi, onların vətənpərvər 
ruhda formalaşmasına zəmin yarat-
dı. 1996-cı il fevralın 2-də keçirilən 
Azərbaycan Gənclərinin Birinci 
Forumunda Ümummilli Lider gənclər 
qarşısında mühüm tarixi vəzifələr 
müəyyənləşdirdi. 

2003-cü ildən sonrakı dövrdə 
isə Prezident İlham Əliyev gənclər 
siyasətinin inkişaf istiqamətini 
mövcud ənənələr əsasında daha da 
təkmilləşdirdi. Azərbaycan gəncliyi 
ilə bağlı Dövlət proqramları qəbul 
edildi, 2007-ci il “Gənclər ili” elan 
olundu, 2011-ci ildə Gənclər Fondu 
yaradıldı, 2013-cü ildə ölkədə 
ilk dəfə “Gənclər üçün Prezident 
Mükafatı” təsis olundu, Azərbaycan 
gənclərinin İnkişaf Strategiyası 
təsdiqləndi. Gənclər siyasətində 
milli və dövlətçilik maraqlarının 

prioritet olması 44 günlük Vətən 
müharibəsində həlledici rol oynadı. 
Müharibədə əsas missiyanı məhz Ali 
Baş Komandan İlham Əliyevin pre-
zidentliyi dövründə yetişən gənclər 
yerinə yetirdilər.

Gülüstan sarayında təşkil 
olunan Gənclər Forumunda gənc 
sahibkarlar, dövlət proqramlarının 
iştirakçıları, keçmiş məcburi köç-
kün, şəhid ailələrinin gənc üzvləri, 
Vətən müharibəsi iştirakçıları, 

təhsildə və sosial inklüziv fəaliyyətdə 
fərqlənənlər iştirak ediblər.  	

Dövlətimizin başçısı Forumda 
çıxış etdi.

(ardı 2-ci səhifədə)

Gənclər siyasəti daim dövlətin prioritetləri sırasındadır
Fevralın 2-də Bakıda 

Azərbaycan Gəncləri Gününün 
25 illiyinə həsr olunmuş 
Gənclər Forumu keçirilib. 
Azərbaycan Respublikasının 
Prezidenti İlham Əliyev 
Forumda iştirak edib. 

Şuşa Bəyannaməsi – müttəfiqliyimizi 
rəsmiləşdirən tarixi sənəd

F evralın 1-də Azərbaycan Respubikasının Milli Məclisində Şuşa Bəyannaməsi 
təsdiq edildi.  Parlamentin  həmin gün keçirilən plenar iclasında “Azərbaycan 
Respublikası ilə Türkiyə Respublikası arasında müttəfiqlik münasibətləri 

haqqında” Şuşa Bəyannaməsinin təsdiq edilməsi məsələsi müzakirəyə çıxarılaraq 
ilk oxunuşda qəbul edildi. 

Bu, Şuşa Bəyannaməsinin ölkəmiz 
və bütövlükdə Türk dünyası üçün nə 
qədər önəmli məsələ olduğunu bir daha 
təsdiqlədi. Milli Məclisin Sədri Sahibə  
Qafarovanın  qeyd etdiyi kimi, biz  – VII 
çağırış Milli Məclis üzvləri çox xoşbəxtik 

ki, Şuşa Bəyannaməsini təsdiqləmək bizə 
nəsib oldu. Bütün deputatlar bu ratifikasi-
yanı sevinclə, alqışlarla qarşıladılar.

(ardı 8-ci səhifədə)

Çinin paytaxtı Pekində Qış Olimpiya Oyunları çərçivə
sində ilk yarışlar start götürüb. Yarışlara ilk olaraq 
körlinq üzrə qarışıq cütlüklər başlayıblar.

Bakı vaxtı ilə saat 16:05-də İsveç-Böyük Britaniya, 
Avstraliya-ABŞ, Norveç-Çexiya, Çin-İsveçrə matçları başla-
yıb. Bu gün eyni zamanda kirşə idmanında rəsmi məşqlər 
keçirilir.

Qeyd edək ki, 24-cü Qış Olimpiya Oyunlarının açılış 
mərasimı fevralın 4-də baş tutacaq. Yarışlar fevralın 20-dək 
davam edəcək. Azərbaycanı Olimpiya Oyunlarında fiqurlu 
konkisürmə yarışlarında kişilər arasında Vladimir Litvintsev, 
qadınlar arasında Yekaterina Ryabova təmsil edəcək.

Qış Olimpiya Oyunlarında 
ilk yarışlara start verildi



Şuşa Bəyannaməsi – müttəfiqliyimizi 
rəsmiləşdirən tarixi sənəd

(əvvəli 1-ci səhifədə)

Ümumiyyətlə, Şuşa 
Bəyannaməsinin imzalanması region 
üçün çox böyük geosiyasi hadisədir. 
2021-ci il iyunun 15-də Azərbaycan 
Prezidenti İlham Əliyev və qardaş 
Türkiyə Prezidenti Rəcəb Tayyib 
Ərdoğan tərəfindən Şuşada imza-
lanmış bu tarixi sənəd ölkələrimizin 
qardaşlığının, dostluğunun və 
birliyinin əyani təcəssümüdür. Bu 
bəyannamənin Qars müqaviləsinin 
xələfi, məntiqi nəticəsi və inkişafı kimi 
qəbul edənlər də var. Əsas odur ki, iki 
dövlət və bir millət dostluq və qar-
daşlıqdan çıxış edərək ölkələrimizin 
münasibətlərini keyfiyyətcə yeni 
mərhələyə, müttəfiqlik səviyyəsinə 
qaldırır və hər an bir-birinin ya-
nında olduğunu birbaşa olaraq 
təsdiqləyirlər. Bəyannamə ümummilli 
lider Heydər Əliyevin “Bir millət, iki 
dövlət” ifadəsindən irəli gələrək xalq-
larımızın birliyini, ortaq milli-mənəvi 
dəyərlərini əks etdirir.

Biz Vətən müharibəsində 
şanlı Qələbə qazanmışıq. Bu 
qələbə son iki yüz ildə baş vermiş 
Azərbaycan dövlətinin, ordusunun, 
xalqının düşmən üzərində ən bö-
yük nailiyyətidir – desək yanılmarıq. 
Bu gün hər kəs dərk edir ki, Vətən 
müharibəsində qəhrəman ordumuzun 
Ermənistana vurduğu zərbələr o qədər 
sarsıdıcı oldu ki, noyabrın 10-da artıq 
düşmən tərəfi kapitulyasiya sənədini 
imzalamağa məcbur oldu. Onlar 
yaxşı dərk edirdilər ki, əgər müharibə 
dayanmasa, Azərbaycan Ordusunun 
qarşısında tab gətirmək mümkün 
olmayacaq. Bu qələbə həm də işğalçı 
ölkiənin tənəzzülünü labüdləşdirdi. 

Əlbəttə, biz dövlət olaraq, 
Ermənistana sülh əlini uzatmağa 
hazır olduğumuzu bəyan etmişik. 
Lakin bu ölkədə olan bir sıra revan-
şist qüvvələr münasibətlərin regional 
əməkdaşlıq müstəvisində inkişaf 
etməsində, öz ölkələrinin bu xaosdan, 
iqtisadi bataqlıqdan çıxmasında ma-
raqlı deyillər. Onlar hər vəchlə çalışır-
lar ki, öz xalqları aclıq, səfalər, xarici 
ölkələrə köç vəziyyətində yaşasınlar. 

Əlbəttə, bu qüvvələr psevdopatriot 
şüarlarla erməni xalqının maraq-
larına xidmət etmədiklərini gec-tez 
anlayacaqlar. Çünki alternativ yolları 
da yoxdur. Azərbaycan Ordusu elə 
bir yüksək döyüş hazırlığı və inkişaf 
səviyyəsindədir ki, Ermənistan tərəfin 
kiçik ağılsızlığının da onlara necə 
baha başa gələ biləcəyini yaxşı dərk 
edirlər. Müharibədə şanlı ordumuz 
tərəfindən qənimət olaraq ələ keçiril-
miş, habelə məhv edilmiş Ermənistan 
ordusuna məxsus olan silahlar, 
texnikalar bu gün Bakı şəhərindəki 
Hərbi Qənimətlər Parkında nümayiş 
etdirilməsi bunun əyani sübutudur. 

Bu gün erməni xalqı ölkələrində 
baş verənlərdən, sözün həqiqi 
mənasında təngə gəliblər. Onlar 
özləri də başa düşürlər ki, revanşist 
hisslərə qapılmaq böyük itkilərlə 
nəticələnə bilər. Bunun isə öz 

növbəsində bir neçə səbəbi var. 
Birincisi, Ermənistanda baş verən 
iqtisadi böhran xalqın məişət şəraitini 
həddindən artıq ağırlaşdırıb və ölkədə 
baş verən səfalət, gündən-günə artan 
xarici borc və yoxsulluq nəticəsində 
insanların güzəranı həddindən artıq 
pisləşib və yoxsulluq artıb. Amma bü-
tün bunlara baxmayaraq, ABŞ-da və 
ayrı-ayrı ölkələrdə fəaliyyət göstərən 
erməni lobbisi və diaspor təşkilatları 
perspektivdə müzakirə olunan sülhün 
qarşısını almağa hər vəchlə can atır, 
inteqrasiya prosesini ləngitməklə 
revanşizm hissini alovlandırmağa 
çalışırlar. 

Sülhü dünyanın mövcud real-
lıqları da tələb edir. Başqasının 
torpağına iddialar etməklə dünyanın 
tərəqqipərvər qurumları da barışmır. 
Yəni, inteqrasiya olunmaqdan başqa 
çarələri olmayan Ermənistandakı 
məkrli qüvvələr üçün, əslində, bu, bir 
şansdır. Azərbaycan tərəfindən onlar 
üçün yaradılmış şansdır. Erməni xalqı 
lobbi və diasporun onlara uğursuzluq 
və bədbəxtlik vəd edən tezislərini 
kənara atmalıdır. Tarix boyu onla-
ra qonşu xalqların ərazilərini istila 
etməyə şirnikləndirən qüvvələrdən 
biri də məhz erməni diasporu və lobbi 
təşkilatları, saxta erməni ziyalıları 
olmuşlar. Məsələn, keçən ay ABŞ 
Senatının xarici əlaqələr komitəsində 
keçirilən 2022-ci maliyyə ili ilə bağlı 
dinləmələr zamanı bir neçə sena-
tor Dövlət Departamentini Azadlığa 
Dəstək Aktına 907-ci düzəlişi dayan-
dırmaqla Azərbaycanın maraqlarına 
xidmət edildiyini gündəmə gətirdilər. 
Qeyri-mütənasib və əsassız mövqe 
göstərən senatorlar 907-ci düzəlişin 
qüvvədə saxlanılmasını bildirsələr 
də, onların bu fikirlərinə, təbii ki, 
heç bir məhəl qoyulmadı. Baxmaya-
raq ki, görüşdən əvvəl Amerikanın 
Erməni Milli Komitəsinin (ANCA) 
rəhbəri çıxışında bildirmişdi ki, 907-ci 
düzəliş yenidən qüvvəyə minəcək 
və “amerikalıların ödədiyi vergidən 1 
dolların belə silah alınıb Azərbaycana 
göndərilməsinə yol verilməyəcək”. 
İrəli sürülən bu əsassız fikirlər təbii 
ki, qəbul edilə bilməzdi və edilmədi 
də. Sadəcə, ziddiyyətli fikirlər bəzi 
erməni diaspor təşkilatlarının sülhün 
qarşısında ən böyük əngəl olmasını 
bir daha göstərdi.

Erməni diaspor və lobbi qurum-
larının, Ermənistanda revanşist 
qüvvələrin nə etmək istədiklərindən 
asılı olmayaraq, bu gün Qarabağda 
böyük sürətlə abadlıq və bərpa işləri 
gedir. Təbii ki, Azərbaycan Respub-
likasının Prezidenti cənab İlham 
Əliyevin göstərişi əsasında sürətlə 
aparılan quruculuq siyasəti tezliklə öz 
bəhrəsini verəcəkdir. 

Deyə bilərik ki, Qarabağa yeni 
nəfəs gəlir və artıq Şuşa şəhəri 
uzun illərdən sonra yenidən böyük 
tədbirlərə, festivallara evsahibliyi 
edir. İnanırıq ki, tezliklə Qarabağ 
dünyanın ən gözəl guşələrindən 
birinə çevriləcəkdir. Bunun üçün 
isə ilk növbədə, regionda sülhün, 
sabitliyin bərqərar olması ən va-
cib amildir. Təsadüfi deyildir ki, bu 
il cənab Prezidentin sərəncamına 
əsasən ölkəmizdə “Şuşa ili” elan 
edildi. Sərəncamda da deyilir ki, 
Şuşa zəfərindən dərhal sonra 
şəhərdə infrastrukturun qurulma-
sı ilə yanaşı, tarix və mədəniyyət 
abidələrinin bərpasına başlanılmış, 
quruculuq işlərinin təşkilində çevik-
liyin, səmərəliliyin təmin olunması 
üçün burada dövlət idarəetməsinə 
böyük diqqət yetirilmişdir. Bu gün 
Azərbaycanın mədəniyyət paytax-
tı elan edilən Şuşada şəhərin əsl 
tarixi simasının bərpası yönündə 
nəhəng layihələr gerçəkləşdirilir. 
Qısa müddətdə Şuşanın baş pla-
nının hazırlanması, Molla Pənah 
Vaqifin büstünün və muzey-məqbərə 
kompleksinin öz ilkin görkəminə 
qaytarılması, Bülbülün ev-muzeyinin 
və Üzeyir Hacıbəylinin heykəlinin açı-
lışları, habelə buradakı tarixi, dini və 
memarlıq abidələrinin bərpası prosesi 
ölkəmizin mədəniyyət paytaxtındakı 
kompleks işlərin tərkib hissəsidir. 

Əlbəttə, ötən bir il ərzində Şuşada 
gördüyümüz möhtəşəm tədbirlər bu 
prosesin lokomativ hissəsinin hələ 
qarşıda olduğunu sübut etdi. Şuşa 
bəyannaməsinin də məhz Şuşa ilində 
Milli Məclis tərəfindən ratifikasiya 
edilməsinin strateji əhəmiyyəti, üst-
üstə düşməsi böyük siyasi əhəmiyyət 
daşımaqdadır. Bu günümüz və 
sabahımız üçün strateji əhəmiyyət 
daşıyan bəyannamə Azərbaycan 
və Türkiyənin müstəqilliyi, suveren-
liyi, ərazi bütövlüyü və beynəlxalq 
səviyyədə tanınmış sərhədlərinin 

toxunulmazlığı kimi milli maraqlara 
söykənən məsələlərdə qarşılıqlı yar-
dım sahəsində əməkdaşlığın prinsipi-
al istiqamətidir.

Bəyannaməyə əsasən, 
tərəflər xarici siyasət sahəsində 
əlaqələndirməni və müntəzəm 
ikitərəfli siyasi məsləhətləşmələri 
həyata keçirir, həmçinin bu 
istiqamətdə Azərbaycan Respublikası 
ilə Türkiyə Respublikası arasında 
Yüksək Səviyyəli Strateji Əməkdaşlıq 
Şurası çərçivəsində birgə fəaliyyət 
göstərirlər. Bundan sonra ölkələrimiz 
aktual xarakter kəsb edən, beynəlxalq 
məsələlər üzrə həmrəylik və qarşı-
lıqlı dəstək nümayiş etdirərək yaxın 
və ya üst-üstə düşən mövqedən 
çıxış etməklə ikitərəfli əməkdaşlığı 
daha da dərinləşdirəcəklər. Tərəflər 
BMT, ATƏT, Avropa Şurası, Türkdilli 
Dövlətlərin Əməkdaşlıq Şurası, İslam 
Əməkdaşlıq Təşkilatı da daxil olmaq-
la, bundan sonra da beynəlxalq və 
regional təşkilatlar çərçivəsində bir-
birinə qarşılıqlı dəstək göstərəcəklər.

Bəyannamənin ən diqqətçəkən 
məqamı da odur ki, tərəflərdən 
hər hansı birinin fikrincə, onun 
müstəqilliyinə, suverenliyinə, ərazi 
bütövlüyünə, beynəlxalq səviyyədə 
tanınmış sərhədlərinin toxunul-
mazlığına və ya təhlükəsizliyinə 
qarşı üçüncü dövlət və ya dövlətlər 
tərəfindən təhdid və ya təcavüz 
edildiyi təqdirdə, tərəflər birgə 
məsləhətləşmələr aparacaq və 
bu təhdid və ya təcavüzün ara-
dan qaldırılması məqsədilə BMT 
Nizamnaməsinin məqsəd və 
prinsiplərinə müvafiq olaraq təşəbbüs 
həyata keçirəcək, bir-birinə BMT 
Nizamnaməsinə uyğun zəruri yar-
dım göstərəcəklər. Bu yardımın 
qədəri və forması təxirə salınma-
dan keçirilən müzakirələr yolu ilə 
müəyyən edilərək, birgə tədbirlər 
görülməsi üçün müdafiə ehtiyacları-
nın ödənilməsinə qərar veriləcək və 
Silahlı Qüvvələrin güc və idarəetmə 
strukturlarının əlaqələndirilmiş 
fəaliyyəti təşkil olunacaq.

Şuşa Bəyannaməsi ilə həm də 
Azərbaycanın Qarabağ bölgəsində 
yaşayacaq əhalinin də təhlükəsizliyi, 
firavan gələcəyə qovuşması bir daha 
qarantiya altına alınmış olur. 

Bu baxımdan, Şuşa Bəyan-
naməsinin parlament tərəfindən 
ratifikasiyası iki qardaş ölkənin 
hərbi-siyasi, iqtisadi sahələrdə 
müttəfiqliyinin rəsmi təminatıdır. 
Bütövlükdə isə Şuşa Bəyannaməsi 
Azərbaycanla Türkiyənin strateji 
müttəfiqlik münasibətlərini daha da 
dərinləşdirməklə yanaşı, eyni zaman-
da, bunu üçüncü tərəfə qarşı deyil, 
sadəcə öz təhlükəsizliyi baxımın-
dan zəruri sayır və ölkələrimiz üçün 
mühüm olacaq qərarların yol xəritəsi 
hesab edir.

Adil ƏLIYEV,  
Milli Məclis Sədrinin müavini, 
parlamentin gənclər və idman 

komitəsinin sədri

İbrahim Kalın və Baydenin müşaviri 
arasında telefon danışığı olub

T ürkiyə prezidentinin mətbuat katibi İbrahim 
Kalın ABŞ Prezidentinin milli təhlükəsizlik 
məsələləri üzrə müşaviri Ceyk Sallivan ilə 
telefon danışığı aparıb.

Kalın və Sallivan arasında baş tutan telefon danışığı 
zamanı ikitərəfli əlaqələr, xüsusilə siyasi, iqtisadi və müdafiə 
mövzuları müzakirə edilib.

Bildirilib ki, Ukrayna böhranı, Ermənistanla 
münasibətlərin normallaşması prosesi və digər regional 
məsələlər müzakirə olunub. Danışıq zamanı Türkiyə ilə ABŞ 
arasında razılaşdırılmış Birgə Strateji Mexanizmin detalları-
na dair fikir mübadiləsi aparılıb. 

Qeyd edilib ki, Türkiyə NATO-nun müttəfiqi kimi Ukrayna 
böhranının dialoq və əməkdaşlıq yolu ilə həlli istiqamətində 
hər cür dəstəyi davam etdirəcək.

Müzakirə zamanı Türkiyə Prezidenti Rəcəb Tayyib 
Ərdoğanın fevralın 3-də Ukraynanın paytaxtı Kiyevə 
səfərinin problemin diplomatiya yolu ilə həllinə töhfə verəcəyi 
vurğulanıb, habelə Türkiyə ilə Ermənistan arasında normal-
laşma prosesinin və uzunmüddətli münasibətlərin qurulma-
sının zəruriliyi, Azərbaycan və Ermənistan arasında davamlı 
sülhün əldə olunmasının regionda sabitliyin və rifahın 
gələcəyi üçün vacibliyi vurğulanıb.

Ötən dövrdə DOST mərkəzlərində 
700 minə yaxın vətəndaşa 

xidmət göstərilib

Əmək və Əhalinin Sosial Müdafiəsi Nazirliyinin tabeliyindəki 
DOST Agentliyinin Müşahidə Şurasının iclası keçirilib.

ƏƏSMN-dən verilən məlumatda bildirilir 
ki, Müşahidə Şurasının sədri, Əmək və 
Əhalinin Sosial Müdafiəsi naziri Sahil 
Babayev Prezident İlham Əliyevin 9 avqust 
2018-ci il tarixli Fərmanı ilə 2019-cu ili 
may ayında Dayanıqlı və Operativ Sosial 
Təminat Agentliyinin (DOST Agentliyi) 
və həmin vaxtdan 5 DOST Mərkəzinin 
yaradıldığını vurğulayıb. Bildirib ki, Birinci 
vitse-prezident Mehriban xanım Əliyevanın 
təşəbbüsü olan DOST konsepsiyası dövlət 
sosial xidmətlərinin müasir və çevik, 
tam şəffaf mexanizmlər üzərindən, “bir 
pəncərə”dən təqdim edilməsinə imkan verib. 
Bu xidmətlərdən vətəndaş məmnunluğu 
səviyyəsi 98 faiz üzərindədir.

Qeyd edilib ki, 2021-ci ildə Bakı şəhərində 
və Abşeron rayonunda olmaqla daha iki 
DOST mərkəzi açılıb və bu mərkəzlərin 
sayı 5-ə çatıb. Yəni, Bakı şəhəri və Abşeron 
rayonu DOST şəbəkəsi ilə əhatə olunub 
və Bakıdakı DOST mərkəzlərinə müraciət 
üçün qeydiyyat prinsipi də artıq ötən il 
aradan qaldırılıb. Bakının hansı rayonunda 

qeydiyyatda olmasından asılı olmayaraq 
Bakı sakinləri paytaxtda istənilən DOST 
mərkəzinin xidmətlərinə müraciət edə bilər.

Keçən il DOST mərkəzlərində 416,2 min, 
ümumilikdə ötən dövrdə 700 minə yaxın 
vətəndaşa birbaşa və e-qaydada müraciətlər 
üzrə xidmət göstərilib.

Bu il DOST mərkəzləri şəbəkəsi daha da 
genişlənəcək. Hazırda respublikanın bir sıra 
bölgələrində, o cümlədən Quba, Sumqayıt, 
Gəncə, Sabirabad, Masallı və s. rayon və 
şəhərlərdə də DOST Mərkəzlərinin açılması-
na hazırlıq işləri aparılır.

İclasda DOST Agentliyinin ötən ilki 
fəaliyyəti və qarşısında duran vəzifələrdən 
bəhs olunub. Agentliyin fəaliyyəti üzrə İSO 
sertifikatlaşdırılması ilə bağlı İnteqrəedilmiş 
menecment sisteminin tətbiqi, qurumun 
fəaliyyətinə dair daxili qaydaların 
təsdiqlənməsi və s. məsələlər müzakirə 
olunub.

“Xalq qəzeti”

 “Fevral məruzələri - 2022: Aerokosmik məsələlərin 
həllində gənclərin yaradıcı potensialı”  

7-ci beynəlxalq konfransı işinə başlayıb

AZƏRTAC xəbər verir ki, 
təşkilatçıları Azərbaycan Res-
publikasının Təhsil Nazirliyi, 
“Azərbaycan Hava Yolları” 
QSC, Milli Aviasiya Akademi-
yası, Azərbaycan Respubli-
kasının Rəqəmsal İnkişaf və 
Nəqliyyat Nazirliyi, Azərbaycan 
Mühəndislik Akademiyası 
olan konfransa ABŞ, Rusi-
ya, Türkiyə, İsrail, Almaniya, 
Fransa, Niderland, Qazaxıstan 
və Azərbaycandan 30-dan çox 
elm və təhsil müəssisəsini, 
o cümlədən 10 universitet, 
8 tədqiqat mərkəzi, institut, 
dövlət qurumları və aparıcı 
firmaları təmsil edən 230-dan 
çox iştirakçı qoşulub.

Konfransı giriş sözü ilə 
MAA-nın birinci prorektoru pro-
fessor Ədalət Səmədov açıb. 
O, MAA-nın rektoru akademik 
Arif Paşayevin konfrans iştirak-
çılarına təbrikini oxuyub.

Qeyd olunub ki, konfrans-
da səkkiz bölmə üzrə aero-
kosmik sahə, mülki aviasiya, 
nəqliyyat, informasiya texno-
logiyaları, radioelektronika, 
fizika, kimya, iqtisadiyyat 
və hüquq sahələrinin aktual 
problemlərinə dair 115-ə yaxın 
məruzə təqdim ediləcək. 
Maraqlı elmi diskussiyalar və 
müzakirələrlə yanaşı, AZAL-ın 
Aviasiya Təhlükəsizliyi 
Baş İdarəsi ilə birgə “Hava 
nəqliyyatının təhlükəsizliyi: 
problemlər və perspektivlər”, 
İnnovasiya Menecmenti 
və TRIZ İnstitutu ilə birgə 
“İnnovasiya menecmenti bu 
gün” mövzusunda dəyirmi 
masalar, “Zəngəzur dəhlizinin 
logistikaya inteqrasiyasında 
perspektivlər” mövzusunda 
ustad dərsi, həmçinin “Ros-
sotrudniçestvo” təşkilatının 
Azərbaycan Respublikasın-
dakı nümayəndəliyi ilə birlikdə 
Nikolay Yeqoroviç Jukovskinin 
anadan olmasının 175 illiyinə 
həsr olunmuş seminar təşkil 
olunacaq.

Professor Ədalət Səmədov 
qeyd edib ki, 2021-ci ilin fevral 
məruzələrindən sonra keçən 
müddətdə respublikamızın 
və MAA-nın həyatında çox 
mühüm və əlamətdar hadisələr 
baş verib.

44 günlük Vətən 
müharibəsində qazanılan tarixi 
Qələbədən sonra Prezident, 
müzəffər Ali Baş Komandan 
İlham Əliyevin rəhbərliyi ilə 
Azərbaycanda Qarabağın 
sürətlə bərpası prosesinə start 
verilib. Bu işlərin içərisində 
aviatorlar üçün prioritet və 
əhəmiyyətli olanlardan biri də 
hava limanlarının tikintisidir. İlk 
olaraq Füzuli Beynəlxalq Hava 
Limanının tikintisinə başlanıl-
dı: 2021-ci il yanvarın 14-də 
Füzuli Hava Limanının təməli 
qoyuldu, avqustun 22-də ilk 
sınaq uçuşu həyata keçirildi, 
oktyabrın 26-da Azərbaycan 
və Türkiyənin dövlət başçıları - 
İlham Əliyev və Rəcəb Tayyib 
Ərdoğan Qarabağda Füzuli 
Beynəlxalq Hava Limanını 
istifadəyə verdilər.

İkinci hava limanı 
Zəngilanda tikilir. Hava 

limanı bütün növ təyyarələri, 
o cümlədən ağır yüklü 
təyyarələri qəbul edə biləcək. 
Hava limanının 2022-ci ildə 
istifadəyə verilməsi planlaş-
dırılır.

Üçüncü hava limanı La-
çında tikilir. Bu hava limanının 
yeri unikaldır. Laçından 30 
km, Kəlbəcərdən 60 km, Şuşa 
şəhərindən 70 km məsafədə 
yerləşir. Laçın Beynəlxalq 

Hava Limanı da bütün növ 
təyyarələri qəbul edə biləcək.

Plenar iclasda çıxış 
edənlər- Beynəlxalq Elmi Şura-
nın (Fransa) baş elmi katibi fi-
zika-riyaziyyat elmləri doktoru, 
professor Alik İsmayılzadənin 
“Siyasətin formalaşdırılması 
üçün təbii təhlükələr və risklər 
haqqında elm”, “Ali İqtisadiy-
yat Məktəbi” Milli Tədqiqat 
Universitetinin Beynəlxalq 
təhlil və qərar qəbuletmə 
mərkəzinin rəhbəri (Rusiya) 
texnika elmləri doktoru, 
professor Fuad Ələsgərovun 
“Pandemiya: virusun yayıl-
masının modelləşdirilməsi və 
iqtisadi itkilər”, Moskva Fizika 
Texnika İnstitutunun Nəzəri 
fizika kafedrasının müdiri fizi-
ka-riyaziyyat elmləri doktoru, 
professor Emil Əhmədovun 
“Elementar hissəciklər fizika-
sından kosmologiyaya qədər”, 
“Azərbaycan Hava Yolları” 
QSC-nin “Azəraeronaviqasiya” 
Hava Hərəkəti İdarəsinin direk-
toru Fərxan Quliyevin “Avia-
siya texnologiyalarında yeni 
dövr” mövzularında məruzələri 
konfrans iştirakçıları tərəfindən 
böyük maraqla dinlənilib. 

“Equinor” Azərbaycanı dünya səviyyəli 
neft və qaz mənbəyi kimi görür 

(əvvəli 1-ci səhifədə)
Enerji keçidi 

sahəsində əməkdaşlıq 
perspektivlərindən danışan 
El Kuk ötən ilin noyabrında 
Qlazqoda keçirilmiş COP26 
iqlim sammiti çərçivəsində 
Azərbaycanın Ekologiya və 
Təbii Sərvətlər naziri Muxtar 
Babayevlə görüşünü xa-
tırladıb: “Hesab edirəm ki, 
Azərbaycan və “Equinor” neft 
və qaz hasilatına məsuliyyətli 
yanaşma sərgiləyir. Biz 
başa düşürük ki, dünya 
yaxın onilliklərdə də neft və 
qaza ehtiyac duyacaq. Eyni 
zamanda, biz onu da başa 
düşürük ki, həmin nefti və 
qazı daha az tullantılarla 
hasil etməliyik. Biz neft-
qaz əməliyyatlarının enerji 
səmərəliliyinin artırılması yol-
larını tapmaq üçün buradakı 
tərəfdaşlarımızla işləyirik” 

E.Kuk bildirib ki, neft 
və qaz barədə istənilən 
müzakirə neft və qaz 
çərçivəsindən kənar 
gələcəyi diqqətə almalı-
dır: “Biz “Equinor”da qürur 
duyuruq ki, bu keçidin 
önündə dayanmışıq. Biz 
neft-qaz çərçivəsindən 
çıxmaq üçün bütün dünyada 
külək, günəş və hidroghen 

elektrik stansiyaları qururuq. 
Beləliklə, biz neft və qazın 
yaxın onilliklərdə dünyanın 
enerji ilə təmin olunmasında 
vacib rolunu qəbul etməklə 
yanaşı, bərpa olunan enerji 
mənbələrinin dünyanı enerji 
ilə təmin edəcəyi vaxtı 
səbirsizliklə gözləyirik”.

İcraçı vitse-prezident 
qeyd edib ki, “Equinor” 
Azərbaycanın inkişa-
fı müddətində onun 
tərəfdaşı olub və bu, 30 illik 
heyrətamiz yol olub: “Bu 
ölkədə təbii ehtiyatlardan 
yaradılan dəyəri görmək 
inanılmazdır. “Equinor” 
bu prosesin tərkib hissəsi 

olmaqdan qürur duyur. Biz 
Xəzər dənizində nəhəng 
“Azəri-Çıraq-Günəşli” yatağı-
nın səhmdarıyıq. 30 il əvvələ 
baxanda deyə bilərəm ki, 
bizim uğurumuzun səbəbi 
Azərbaycanın investorla-
ra verdiyi vədlərini yerinə 
yetirməsi və investorların öz 
növbəsində təbii ehtiyatların 
işlənməsində öz vədlərini 
icra etməsidir. Bu, uğurun 
tarixçəsidir. Ötən il dekabrın 
sonunadək Bakı-Tbilisi-Cey-
han boru kəməri ilə bazarlara 
500 milyon ton neft tədarük 
edilib. Biz bunu dünyanın 
daha çox enerjiyə ehtiyacı 
olduğu bir zamanda etdik”.

Fevralın 2-də “Azərbaycan Hava Yolları” QSC-nin 
(AZAL) Milli Aviasiya Akademiyasının (MAA) baza-
sında Azərbaycan Gəncləri Gününə və Azərbaycanın 
ilk telekommunikasiya peyki olan “Azerspace-1”in 
orbitə buraxılması tarixinə həsr olunmuş “Fevral 
məruzələri – 2022: Aerokosmik məsələlərin həllində 
gənclərin yaradıcı potensialı” 7-ci beynəlxalq elmi-
praktik gənclər konfransı onlayn formatda öz işinə 
başlayıb.

3 fevral 2022-ci il, cümə axşamı8

